
+  inextricabilitate s Qualitate de esser inextricable.

infacete adj Stupide, insipide, non amusante, sin humor.

infacibile adj Que on non pote facer, impossibile, impracticabile, non realisate.

infacibilitate s Qualitate de esser infacibile.

+ infacunde adj Parlante indisposite, pauco communicabile.

+ infacunditia Character de un persona infacundo.

infallibile adj Que non pote mancar de producer se; certe: successo ~; que ha resultatos assecurate: methodo ~, medicina ~, remedio ~, le papa el ~.

infallibilitate s Impossibilitate de errar: ~ pontificial del papa, dogma proclamate per le prime concilio del Vatican, in 1870, secundo le qual le papa non pote inganar (errar) in materia de fide.

+ infalsificabile Que on non pote falsificar.

infamante adj Der. Que apporta infamia: nomine ~, pena ~, le pena de reclusion es un pena ~.

infamar v Render infame: ~ un juvena.

+ infamation s Action de infamar.

+ infamator s Persona qui infama.

infame adj (lat. infamis, de in priv., e fama, reputation) Que es dishonorante per le lege e per le opinion public; abjecte, abassante, degradante: traition ~, scripto ~, calumnia ~, mendacio/mentita ~, acto ~. Contr.: famose, gloriose, honorabile, illustre, insigne, renominate.
De hic: infamia; infamar-infamante, disfamar

infamia s Character de lo que es infame: ~ de un crimine, macula de ~, committer un ~.

infante s (lat. infans) Filios e filias: iste homine ha quatro ~s, guardiano de ~s, cochietta de ~; pupo: ~ adoptive, ~ trovate, ~ substituite, ~ prodigio, ~ illegitime, biblia por ~s, baptismo de ~s, festa por le ~s, bicycletta de/por ~s, mano de ~, corde de ~, capite/testa de ~, choro de ~s, tarifa reducite pro ~s, ticket (a tarifa reducite) pro ~s, cruciada del ~s, litteratura pro ~s, programma pro ~s, judice del ~s, calceo/scarpa de ~, casa de ~s, hospital de ~, protection de ~s. Der.: parte de ~, numero de ~s, sedia de ~, educar ~s, adoptar un ~, isto es un joco de ~. Esp. infante=titule del plus parve infantes del reges de Portugal e de Espania.
De hic: infanteria; infantia; infantil-infantilismo; infanticida etc.; infanticidio etc.

infanteria s Mil. Insimul del truppas combatte a pede: regimento de ~, battalion de ~, brigade de ~, caserna de ~, ~ aeroportate, soladato de ~.

infantia s (lat. infantia) Periodo del vita human desde le nascentia usque a circa dece-duo annos: desde le plus tenere ~; amico de ~, evovar de ~; debilitate del facultates que rememora le ~, cader in ~. Fig. Comenciamento, origino: le ~ del mundo.

infanticida s Uno qui committe le homicidio de un infante.

+ infanticida adj matre ~, patre ~.

infanticidio s (lat. infans, infantis, infante, e caedere , occider) Acto de occider un infante, specialmente un neonate; persona culpabile de homicidio de un infante.

infantil adj Relative al infante in basse etate: festa ~, baptismo ~, choro ~, biblia ~, cruciada ~, corpore ~, alimentation ~, canto ~, anima ~, clinica ~, mortalitate ~. Med.: paralyse (-ysis) ~, medico ~. Psych. Fig.: cadite in infantia, naive.

+ infantilisar v Render infantile, mantener a un adulte un mentalitate infantile.

+  infantilisation s Action de infantilisar.

infantilismo s Psych. Persistentia anormal del characteres del infantia al etate adulte.

+ infantilitate s Stato infantil.

+ infantin adj Infantilamor ~, canto ~, voce ~, linguage ~, joco ~, festa ~, pavor ~, naivitate/candor ~.

+ infarcto s (lat. in, e farcire, reimpler de farce) Med. Lesion debite al penetration in le texitos de sanguine sortite foras del vasos: ~ cardiac.

